
Saksprotokoll i Ungdommens fylkesutval - 11.04.2014
Studietur Erasmus+: Rådgjevar Ingeborg Borgen Takle har lagt fram eit forslag om ein felles studietur for 

dei tre medverknadsorgana i Hordaland fylkeskommune, Rådet for menneske med nedsett funksjonsevne, 
Fylkeseldrerådet og Ungdommens fylkesutval. Dette slik at ein kan knytte band på tvers av råda og utvala, 

lære av kvarandre og sjå om det er sakar ein kan samarbeide om, samt sjå korleis ein driv med 
medverknad i andre land. Frist for søknad er mars 2015 og reisa må da vere avvikla innan mai 2017. Dei to 
andre medverknadsorgana er positive til prosjektet.

Middag i samband med Grunnlovsjubileumet: Alle faste medlemar i Ungdommens fylkesutval er invitert til 

denne middagen. Ein del treng overnatting da dei ikkje kjem seg heim igjen på same dagen.

Elev- og lærlingombod: På møtet i Opplæring- og helseutvalet, 08.04.14, vart elev- og lærlingeombod 
diskutert under saka PS 21/2014 Forvaltningsreisjon innan fagopplæring i Hordaland fylkeskommune –
revisjonsrapport. Arbeidarpartiet, ved Rasmus Rasmussen, fremma at det burde vere elev- og 
lærlingombod, og ikkje berre lærlingeombod, som vart nemnt i teksten. Dette fekk støtte og utvalet innstilte
derfor at ein skal: «Kartlegge om elev- og lærlingombod kan vere ei føremålstenleg ordning». Det er 
planlagt at planen skal vere ferdig innan 30.06.14, og at iverksetting av tiltak skal skje frå 2015. Det betyr 
ikkje at fylkeskommunen kjem til opprette eit slikt ombod, men berre at dei skal kartlegge om det kan vere 
føremålstenleg. Elevorganisasjonen har elev- og lærlingombod som eit at sine prioriterte arbeidsområdar i 
år.

Nettverkssamling 2014: Vi har fått inn tilbod frå Quality Hotel Edvard Grieg til 25.-26. oktober 2014. Når ein 

reknar med dei midlane Ungdommens fylkesting har budsjettert til nettverkssamlinga, samt kostnadane ved 
hotellet vil ein eigenandel per person ligge på ca 1 800 kr. Arbeidet med program er allereie starta.

T-skjortar til Ungdommens fylkesutval: Ungdommens fylkesutval treng t-skjortar som ein kan bruke når ein 

representerer Ungdommens fylkesutval i ulike situasjonar. Tess sendte eit utval t-skjortar som utvalet fekk 

sjå igjennom på møtet. Logo til Ungdommens fylkesting skal vere på brystet og setninga: «Ungdom utviklar 
Hordaland vidare.» på ryggen. 

Brev frå Ungdommens fylkesutval: Under referatsakar finn ein mange brev som er sendt frå Ungdommens 
fylkesutval. Dei fleste er signert med namna til dei som arbeidar med det særskilte området. Vanleg 
tidlegare har vore at alle brev vert signert av leiar i utvalet. Det er ønskjeleg at brev vert sendt frå Hordaland 
fylkeskommune sitt saks- og arkivsystem slik at alt vert registrert og vert sendt i rett mal.

Vedtak

Studietur Erasmus+: Ungdommens fylkesutval vedtok å oppretthalde diskusjonen rundt saka og er orientert 

om eit ønskje om at leiar og nestleiar i dei tre råda før sommaren.

Middag i samband med Grunnlovsjubileumet: Ungdommens fylkesutval vedtok at overnatting i samband 

med middagen skal skje privat hos utvalets medlemar.

Elev- og lærlingombod: Ungdommens fylkesutval vedtok at dei som er ansvarleg for Opplæring og helse tek 

kontakt med Elevorganisasjonen for å sjå korleis ein kan jobbe vidare med denne saka. Administrasjonen
tek kontakt med opplæringsavdelinga for å sjå korleis ein konkret skal kartlegge saka og kva tidsperspektiv 
avdelinga har på oppgåva.

Nettverkssamling 2014: Ungdommens fylkesutval vedtek å halde nettverkssamlinga på Quality Hotel 

Edvard Grieg 25.-26. oktober 2014.

T-skjortar til Ungdommens fylkesutval: Ungdommens fylkesutval vedtok å få eit forslag til trykk på ryggen frå 

kommunikasjonsavdelinga. Angåande t-skjortar står det mellom ein pique-skjorte eller ein vanleg t-skjorte.

Brev frå Ungdommens fylkesutval: Ungdommens fylkesutval vedtok at alle brev frå Ungdommens 

fylkesutval vert sendt frå saks- og arkivsystemet til Hordaland fylkeskommune, og dei må derfor sendast til 

administrasjonen slik at dei kan sende dei vidare. Så lenge breva er spesifikke innafor eit område eller vert 

sendt til politiske utval, avdelingar eller andre som det er naturleg at dei som jobbar med dei ulike områda 

har kontakt med, skriv dei sjølv under breva, slik at ein kan oppretthalde ein personleg relasjon. I viktige 

sakar, som gjerne går på tvers av, over eller på sida av områdane, vil leiar skrive under.


